
. ENTWODIKSYON

Nan kad travay lekol leta Vil Nouyok pou prepare elév pou opotinite alavni, nom Common Core yo mete elév aleprev pi
plis chak jou. Nom aprantisaj sa yo dekri kisa tout elev bezwen konnen ak kapab feé pou yo gradye nan lekol segonde tou
prepare pou koléj ak karye.

Nan kad Common Core la, elév ap li liv ki gen langaj pi difisil epi y ap pase plis tan ap ekri. Lé elév pataje opinyon,
pwofesé mande yo pi souvan pou itilize prév pou apiye pwennvi yo. Nan kou matematik, elev yo ap devlope ladrés
enpotan y ap ka aplike nan kou ak djob alavni. Pandan elév ap avanse nan edikasyon yo epi vin pi endepandan, abilite sa
yo enpotan anpil pou yo reyisi.

An prentan 2013, pou premye fwa, egzamen eta 3"*™ ane rive 8"°™ ane kdmanse evalye konesans sa yo. Nou atann pou
nouvo egzamen sa yo montre kote elév ye sou wout pou gradye lekol segondé tou prepare pou koléj ak karyée. Yo ka
itilize enfomasyon sa a pou ede lekol elaji opsyon elév pou lavni—se pa pou pini elév, pwofese, oswa lekol. Avék tan epi
avek sipo, elev ap rive nan nivo pi wo sa a.

ii. EGZAMEN AK REZILTA COMMON CORE 2013

1. Koman egzamen eta 2013 yo diferan avek egzamen eta ane pase yo?

Kontreman avek egzamen ane pase yo, egzamen Common Core 2013 la te konsantre plis sou konesans elév bezwen pou
yo ka vin prepare pou koléj avék pou yon bon djob. Egzamen ane pase yo te gen téks ki pi senp ki te gen nivo pi ba klas 'y
ap fé a, men egzamen ane sa yo gen teks ki nan nivo klas yo epi yo itilize yon langaj ki pi difisil. Pou elev ka byen fe
egzamen an, yo te bezwen konprann sa yo te li, men pa sélman jis chwazi yon mo oswa yon fraz an patikilye. Nan
egzamen matematik yo, elév te gen pou rezoud pwoblém ki gen plizyé etap epi ke ou pa ka reponn avek yon sel kalkil
senp.

Yo bezwen konesans sa yo pou reyisi nan kolej ak nan milye pwofesyonel. Plis elév ap devlope konesans sa yo toujou nan
salklas, epi elév ak pwofese ap kontinye ajiste yo avek nivo pi wo sa a avek tan.

2. Kisa sa vle di si pitit mwen an pran yon not nivo 1, 2, 3, oswa 4?
Ane sa a, Depatman Edikasyon Eta Nouyok chanje fason li mezire elév pou egzamen eta yo:
- Nivo 1: Elév jis anba nét nivo konpetans nan nom pou klas y ap fe yo. Elév sa yo demontre konesans, abilite
ak pratik ki limite anpil pou jan nom Common Core yo dekri li.

- Nivo 2: Elév anba nivo konpetans nan nom pou klas y ap fé yo. Elév sa yo demontre konesans, abilite ak
pratik ki pa ase pou jan nom Common Core yo dekri li.

- Nivo 3: Elév konpetan nan nom pou klas y ap fé yo. Elév sa yo demontre konesans, abilite ak pratik ki ase
pou jan nom Common Core yo dekri li.

- Nivo 4: Elév ekselan nan nom pou klas y ap fe yo. Elév sa yo demontre konesans, abilite ak pratik ki plis ke
ase pou jan nom Common Core yo dekri li.

Pandan w ap pale sou rezilta ane sa a avek pitit ou ak pwofese pitit ou, sonje ke ndt nan egzamen eta se sélman yon
mezi pefomans elev, epi egzamen ane sa a pa mezire pwogre elév. Fason yon elév travay nan klas la byen, enteaksyon li
genyen avek kamarad li ak pwofese li, jan li simonte pwoblém se aspé ki enpotan anpil pou reysit total li nan lekol.

3. Not pitit mwen an fé yo pi ba anpil ane sa a pase jan yo te ye ane pase. Kisa rezilta sa yo vle di osijé pwogre
akademik pitit mwen?

Si pitit ou a fe yon not ki pi ba ane sa a, sa pa vle di ke li fé bak. Egzamen ane sa a te pi difisil pase egzamen yo te konn
bay ane pase yo, donk not yo pa vle di menm bagay. Epi, egzamen sa yo nouvo, sa vle di yo pa mezire pwogrée. Bagay ki
enpotan pou konsantre sou li se si wi oswa non pitit ou demontre konesans ak konpotman ki nesesé pou koléej ak karye.
Yon not ki pi ba vle di selman ke gen domen pou konsantre sou yo ak pou amelyore. Lekol ou a ap kontinye travay avek
pitit ou a nan domen sa yo.

Pale avek direkte lekol pitit ou a ak pwofesé li yo sou koman lekol ou a ap ede elév ak pwofese avek tout gwo egzijans
nom Common Core yo.

4. Koman rezilta sa yo gen enpak sou lekol ete ak sou desizyon pou chanje klas? Si pitit mwen an te pase an jen
epi kounye a li fé not nivo 1, eske gen asirans ke | ap chanje klas?

Yo te rekdmande an jen pou elév ki nan 10 pousan not ki pi ba yo nan egzamen eta yo pou yo double klas la epi pou y ale
nan lekol ete. Elév ki te pase an jen ap chanje klas menmsi yo feé nivo 1 pou egzamen eta yo. Anjeneral, pousantaj elev ki
ale nan lekol ete te sanble anpil avék pousantaj pou ane pase a. Sonje : pou kék elev ki gen andikap ak elév k ap aprann
lang angle (ELL), nom pou yo chanje klas pa baze sou not egzamen eta yo.

Depatman edikasyon mete sipo anplas pou tout elév k ap debat pou yo vin sou wout pou yo gradye nan lekol segondé
tou prepare pou koléj ak karye. Pou yon deskripsyon sip0 sa yo, al gade kesyon #5.

iii. ENPAK & AMELYORASYON 2013-14

5. Kisa lekol ak Depatman Edikasyon (DOE) ap fé pou yo asire ke plis elév vin sou wout pou gradye lekol segondé
tou prepare pou koléj ak karye?

Lekol yo ap travay sou yon estrateji pou plizyé ane pou entwodui tout nom Common Core la. Soti 2005 rive 2012, lekol
double pousantaj elev ki gradye lekol segonde tou prepare pou kolej ak karyé. Objektif nou se pou double pousantaj la
anko nan senk ane k ap vini la yo.

Nou ka akonpli objektif sa a |é nou bay pwofesé ak tout elév sipo, espesyalman elév ki pi déye yo:

- Lekol ap resevwa de fwa kob yo te resevwa ane pase—kounye a $10 milyon dola—pou ede ti gwoup leson
patikilye apre lekol ak l&é samdi.

- Plizyé santén lekol pral gen nouvo liv ki gen mo vokabilé nivo ki pi wo ki ede eléev ogmante konpreyansyon lekti
yo. Pou matematik, plizye santén lekol ap gen resous nouvo ki konsantre plis an pwofondé sou mwens sije—
menm jan avek peyi ki gen gwo péfomans nan mond lan.

- Pousipote chanjman sa yo nan salklas yo, plis pase 15000 pwofese resevwa fomasyon pwofesyonel pou ete sa a.

- Ane pase, pwofese te patisipe nan plis pase 2700 trening pou aprann estrateji ki ka ede tout elév aprann plis.

- Anesa a, DOE plis pase double envestisman li nan fomasyon pwofesé—pou plis pase $100 milyon dola—pou
bagay ke elév ap aprann nan salklas kontinye amelyore.

Le n ap fé trazisyon ofiamezi pou ndom yo, DOE gen konfyans ke rezilta elév ap amelyore rive yon tan.

6. Koman rezilta egzamen eta a ane sa a afekte admisyon pou lekol presegondé ak segondé ki mande evalyasyon
dosye akademik?

Lekol ki gen rezilta egzamen kom youn nan krite seleksyon yo kapab ajiste krite yo dapre elév ki aplike pou admisyon an
septanm 2014. Si pifod elév ki aplike gen pi piti not akoz chanjman nan egzamen eta yo, not total elev yo admet nan Lekol
ki gen rezilta egzamen kom youn nan krite seleksyon yo ap pi ba pase ane avan yo. An jeneral chanjman nan not
egzamen p ap afekte kantite elév yo pran nan yon lekol ki gen rezilta egzamen kdm youn nan krité seleksyon yo.

7. Kisa not sa yo vle di pou pwofeseé ak lekol?

Pou pwofese ak lekol, rezilta egzamen eta yo founi enfomasyon ki itil sou ki elev ki bezwen ed anplis ak nan ki domeén. Yo
p ap evalye pwofesé apati rezilta sa yo. An 2013-14, pefomans elév nan egzamen eta yo ap youn nan plizye meziy ap
konsidere pou evalye pwofese. Y ap baze pefomans elév sou pwogre, epi ndt ane sa yo ap seévi kom referans.

Pou lekol, rezilta egzamen ane sa a ap nan enfomasyon nan Rapo sou pwogrée Vil Nouyok la. Fason yo bay lekol prime ak
lekol segonde yo not, ladan not ba yo, ap rete menm jan an. P ap gen yon ogmantasyon nan pousantaj lekol sa yo ki
resevwa not ba. Rapo pwogre a ap kontinye ajiste | avek chanjman nan egzamen yo lé | ap mezire péfomans chak lekol
an konparizon avek lekol ki gen menm tip elév ladan yo.

IV KOMAN POU JWENN PLIS ENFOMASYON

8. Kijan mwen ka jwenn enfomasyon osijé pefomans pitit mwen an nan egzamen eta a?

Apati mwa out, fanmi kapab we rezilta egzamen pitit yo atrave Link ARIS pou paran (arisparentlink.org). Fanmi ki blye
mopas yo kapab jwenn éd nan arisparentlink.org. Paran ki poko janm ale nan Link ARIS pou paran kapab kontakte lekol

yo.

Anplis, nou envite tout fanmi pou ale nan sesyon Log on & Learn soti 26 rive 30 out nan yon biblyotek nan chak borough
yo ak nan yon biwo DOE ki nan 49-51 Chambers Street nan Manhattan. Fanmi ap gen opotinite pou pran resous sou
Common Core la ak sou nouvo egzamen yo, sou kijan yo ka jwenn rezilta pitit yo ak konprann yo, epi diskite koman elev
ak pwofese ap jwenn sipo pandan tranzisyon an. Ale nan schools.nyc.gov pou plis enfomasyon.

Nan komansman ane lekol 2013-2014 Ia, n ap ankouraje direkté lekol yo pou pataje avek kominote lekol la enfomasyon
sou nom Common Core la ak sou chanjman ki nan egzamen eta yo.

Fanmi kapab we kek repons pitit yo te bay nan egzamen an. Fanmi kapab mande lekol pitit yo pou bay yo we repons pitit
yo. Ou dwe gade repons yo an prezans pesoneél lekol la. Yo p ap pemét pou fe fotokopi materyel egzamen yo.

